
Dapatkah anda membezakan situasi di bawah, simpati atau empati? Apakah kesan bagi kedua-

dua situasi tersebut?

A: Aku faham kesedihanmu... Bersabarlah.

B: Aku faham kesedihanmu...Menangislah jika itu mampu meredakan kesulitanmu.

Menurut Kamus Dewan Edisi Keempat, simpati bermaksud perasaan belas kasihan, timbang
rasa, dan sebagainya terhadap seseorang atau sesuatu, terutamanya apabila ditimpa
kesusahan. Manakala, empati bermaksud daya menyelami dan memahami perasaan atau emosi
orang lain.

Seringkali kita mendengar ucapan simpati dari masyarakat sekeliling jika seseorang ditimpa
musibah, namun sedarkah anda ucapan simpati tersebut boleh menambahkan kesedihan

“Saya merasakan "Saya tahu
apa yang kamu rasa.” apa yang kamu rasa."
Kemampuan memahami  Perasaan kasihan dan duka
kondisi dan perasaan terhadap kemalangan
orang lain orang lain
Dapat memahami kondisi Tidak dapat memahami
orang lain kondisi orang lain
Mungkin memfliki Tidak memiliki
pengalaman serupa pada  pengalaman serupa pada
masa lalu masa lalu
Muncul pemahaman dan  Muncul rasa kasihan. duka. S ber- di
penerimaan dan peduli umber: pediaa.com

seseorang yang ditimpa musibah itu? Empati adalah satu sikap yang meletakkan perasaan
kita pada orang lain atau Cuba meletakkan diri pada tempat mereka. Seseorang yang sedang
berduka perlu diberikan empati iaitu suatu keadaan di mana seseorang itu perlukan kata-kata
semangat untuk bangkit dari kesedihan. Mereka ini lebih perlukan empati dari simpati kerana
empati lebih dekat di hati.

Simpati dan empati perlu seiring. Kedua-dua frasa ini mempunyai kebaikannya tersendiri.
Hikmah bersifat simpati adalah memupuk perasaan memahami terhadap sesuatu masalah
yang dihadapi seseorang dan adakalanya hanyalah mengikut apa yang orang sekeliling lakukan.
Manakala, empati adalah lebih kepada menenangkan hati seseorang yang dalam kesedihan
dengan cara yang tidak rumit namun mampu memberi ketenangan dan muhasabah diri
terhadap seseorang yang ditimpa musibah, lebih-lebih lagi di musim pandemik yang menuju ke
endemik ini. Semoga kita mampu menjadi seorang manusia yang bersifat empati dengan penuh
ikhlas dan berkasih-sayang.

